
ADMINISTRAZIO BALDINTZA PARTIKULARREN AGIRIA, PETRITEGIKO EDATEKO 

UREN ARAZTEGIRAKO ETA LOIOLAKO HONDAKIN UREN ARAZTEGIRAKO 
ZENBAIT ERREAKTIBO KIMIKO ETA POLIELEKTROLITO HORNITZEKO ESPARRU-

AKORDIOA ZUZENTZEN DUENA  

 

 
 KARATULA  

 

 
 
 
1. Erakunde kontratugilea eta kontratazio-organoa: 

 

 
- Erakunde kontratugilea: Aguas del Añarbe-Añarbeko Urak, S.A. (AUSA). 
- Kontratazio-organoa: AUSAren Administrazio Kontseilua. 

 

 

 
 
 
2. AUSAren kontratatzailearen profilera sartzea: 

 

 

AUSAren kontratatzailearen profilera sartu ahal izango da AUSAren web-orritik 
(https://www.agasa.eus/es/transparencia/contratacion/perfil-contratante) edo 
Euskadiko Kontratazio Publikoko Plataformaren web-orritik  
(http://www.contratacion.euskadi.eus) 

 

 

 
 
 
3. Esparru-akordioaren lizitazio- eta esleipen-iragarkiak argitaratzearen gastuak: 

 

 (ez dago)  

 

 
 
 
4. Esparru-akordioan onartzeko dokumentazioa aurkeztea: 
 

 

 

- Aurkezteko modua: eskaintzak baliabide elektroniko bidez aurkeztuko dira, 
Eusko Jaurlaritzaren Lizitazio Elektronikoko aplikazioaren bidez hain zuzen ere. 
Honako helbide honetan dago: http://www.contratacion.euskadi.eus  

 
- Aurkezteko epea: hogeita hamar egun natural, lizitazio-iragarkia bidaltzen den 

egunetik zenbatzen hasita. 
 

Epearen azken eguna larunbata, igandea edo jaieguna bada, epea hurrengo 
lanegunera arte luzatuko da.  

 
- Hedabideak eta jakinarazpena: kanpoan utzitako sektoreei buruzko Errege 

Lege Dekretuaren (KSELD) 61. artikuluan eta Sektore Publikoko Kontratuen 
Legearen (SPKL) hamabosgarren xedapen gehigarriko 1. paragrafoan 
xedatutakoarekin bat etorriz (SPKLaren 61. artikuluan berariaz adierazita), 
kontratazio-prozedura honetan egingo diren komunikazioak eta jakinarazpenak 
agerraldi elektroniko bidez egingo dira, Eusko Jaurlaritzaren Lizitazio 
Elektronikoaren aplikazioaren bidez. Jakinarazpen bat edo komunikazio bat 
bidaltzen den bakoitzean, lizitatzaileak bidalketaren abisua jasoko du ondorio 
horretarako emandako abisuetarako helbide elektronikoan. 

 

 

  
 
 

 

https://www.agasa.eus/es/transparencia/contratacion/perfil-contratante
http://www.contratacion.euskadi.eus/
http://www.contratacion.euskadi.eus/


 

 

 
 
5. Esparru-akordioaren xedea: 

 Lizitatzaileek erreaktibo kimiko eta polielektrolito hauek hornitzeko esparru-akordioan 
onartzea eskatu ahal izango dute: 
 

Lotea Produktua Helmuga 

1   Sodio hidroxidoa    Loiolako Hondakin Uren Araztegia 
2   Sodio hipokloritoa   Loiolako Hondakin Uren Araztegia 
3   Azido sulfurikoa   Loiolako Hondakin Uren Araztegia 
4   Kloruro ferrikoa   Loiolako Hondakin Uren Araztegia 
5   Zolda kentzekoa   Loiolako Hondakin Uren Araztegia 
6   Polielektrolitoa 

  (lohi digerituak deshidratatzeko) 

  Loiolako Hondakin Uren Araztegia 

7   Polielektrolitoa 
  (lohi biologikoak loditzeko) 

  Loiolako Hondakin Uren Araztegia 

8   Aluminio-polihidroxiklorosulfatoa   Petritegiko Edateko Uren Araztegia 
9   Sodio hidroxidoa    Petritegiko Edateko Uren Araztegia 
10   Azido hexafluorosilizikoa   Petritegiko Edateko Uren Araztegia 
11   Kloroa   Petritegiko Edateko Uren Araztegia 
12   Kaltzio hidroxidoa    Petritegiko Edateko Uren Araztegia 
13   Almidoia   Petritegiko Edateko Uren Araztegia 

 

(CPV: 24000000-Produktu kimikoak) 

Lizitatzaileek esparru-akordioan onartzea eskatu ahal izango dute, lote baterako, 
batzuetarako edo guztietarako. 1. lotetik 5. lotera eta 8. lotetik 13. lotera produktuaren 
fabrikatzaileak eta banatzaileak aurkeztu ahal izango dira. 6. eta 7. loteetara 
produktuaren fabrikatzaileak soilik aurkeztu ahal izango dira. 

 

  
 
 
6. Kontratazio-prozedura: 

 

 

Prozedura irekia tramitatu ondoren, esparru-akordioan onartuko dira baldintza-agirian 
ezarritako betekizunak betetzen dituzten enpresak. Onartutako enpresekin esparru-
akordioa sinatu ondoren, enpresa horiei eskatuko zaie erreaktibo kimikoen eta 
polielektrolitoen hornidura-kontratuak esleitzeko eskaintza ekonomikoa aurkeztea, eta 
kontratuak esleituko dira urtebeterako (1. lotetik 5. lotera artean eta 8. lotetik 13. lotera 
artean) edo bi urterako (6. eta 7. loteetan). Eskaintza ekonomikoaren eskaera urtero 
bidaliko da (1. lotetik 5. lotera artean eta 8. lotetik 13. lotera artean), eta bi urtez behin (6. 
eta 7. loteetan), esparru-akordioaren indarraldian. 

 

  
 
 
7. Esparru-akordioaren eta kontratuen iraupena: 

 

 Esparru-akordioak hasiera batean bi urteko iraupena izango du, formalizatzen den 
egunetik zenbatzen hasita, eta AUSAk hiru alditan luzatu ahal izango du —aldi bakoitza bi 
urteko iraupenekoa—. 
Kontratuek urtebeteko iraupena izango dute (1. lotetik 5. lotera artean eta 8. lotetik 13. 
lotera artean) edo bi urtekoa (6. eta 7. loteetan), betiere dagokion urteko urtarrilaren 1etik 
zenbatzen hasita eta luzatzeko aukerarik gabe. 
Esparru-akordioan oinarrituta esleitutako lehen kontratuak 2021eko urtarrilaren 1ean 
jarriko dira indarrean. 

 

  
 
 
 
 
 
  



 

 

 
 
 
 
8. Urteko kontsumo zenbatetsia: 

 
Lotea Produktua Tona/urte 

1   Sodio hidroxidoa  175,00 
2   Sodio hipokloritoa 250,00 
3   Azido sulfurikoa 3,00 
4   Kloruro ferrikoa 900,00 
5   Zolda kentzekoa 30,00 
6   Polielektrolitoa 

  (lohi digerituak deshidratatzeko) 
55,00 

7   Polielektrolitoa 
  (lohi biologikoak loditzeko) 

51,00 

8   Aluminio-polihidroxiklorosulfatoa 650,00 
9   Sodio hidroxidoa  77,00 
10   Azido hexafluorosilizikoa 80,00 
11   Kloroa 30,00 
12   Kaltzio hidroxidoa  1.000,00 
13   Almidoia 4,00 

 

 

  
 
 
9. Lote bakoitzeko urteko balio zenbatetsia: 

 

  

Lotea Produktua 
Urteko balio zenbatetsia* 

(BEZa gabe) 

1   Sodio hidroxidoa  52.937,50 
2   Sodio hipokloritoa 73.562,50 
3   Azido sulfurikoa 990,00 
4   Kloruro ferrikoa 188.100,00 
5   Zolda kentzekoa 64.200,00 
6   Polielektrolitoa 

  (lohi digerituak deshidratatzeko) 

166.100,00 

7   Polielektrolitoa  
  (lohi biologikoak loditzeko) 

134.640,00 

8   Aluminio-polihidroxiklorosulfatoa 134.550,00 
9   Sodio hidroxidoa  19.250,00 
10   Azido hexafluorosilizikoa 32.960,00 
11   Kloroa 39.060,00 
12   Kaltzio hidroxidoa  98.000,00 
13   Almidoia 7.600,00 
   Guztira 1.011.950 

 

 

 *Balio zenbatetsi horrek ez du barnean hartzen balizko aldaketari dagokion zenbatekoa  
  

 
 
10. Esparru-akordioa onartzeko kaudimena: 

 

 

Esparru-akordioan onartuko badira, lizitatzaileek erreaktiboen edo polielektrolitoen 
horniduraren arloko negozio-bolumen jakin bat izan beharko dute —bolumen hori izango 
da eskuragarri dauden azken hiru ekitaldietatik ekitaldirik onenari dagokion bolumena, 
betiere enpresaburuak jarduerari hasiera eman zion dataren edo eratze-dataren eta 
eskaintzak aurkezten diren dataren arabera—. Bolumen hori, gutxienez, aurkezten den 
lotearen edo lote multzoaren urteko balio zenbatetsia izango da (aurreko 9. puntuan 
adierazitako balioa). 

ADMINISTRAZIO BALDINTZA PARTIKULARREN AGIRIA, PETRITEGIKO 

ARAZTEGIRAKO ZENBAIT ERREAKTIBO KIMIKO ETA POLIELEKTROLITO 
HORNITZEKO ESPARRU-AKORDIOA ZUZENTZEN DUENA  

 
 

1. kapitulua. Xedapen orokorrak 
 
 
1. Xedea eta esleipen-prozedura 
 
Administrazio Baldintza Partikularren Agiriaren terminoen eta baldintzen arabera, 
esparru-akordio bat sinatu nahi da zenbait hornitzailerekin, eta, ondoren, akordio 
horretan oinarritutako hornidura-kontratu zehatzak esleitu nahi dira, baldintza-agiriko 
karatulako 5. puntuan adierazitako loteetarako. 
 
Esparru-akordioa prozedura ireki bidez esleituko da. Ondorio horretarako, lizitatzaileek 
esparru-akordioko lote batean, batzuetan edo guztietan parte hartzea eskatu ahal 
izango dute. AUSAk baldintza-agirian aurreikusitako onarpen-baldintzak betetzen 
dituzten lizitatzaileak hautatuko ditu, eta haiekin sinatuko du esparru-akordioa. 
Esparru-akordioan onartzea eskatzean, enpresek ez dute eskaintza ekonomikorik 
aurkeztu beharko, eta nahikoa izango da baldintza-agiri honen 9. baldintzan 
adierazitako dokumentazioa aurkeztea. 
 
Onartutako enpresekin esparru-akordioa sinatu ondoren, erreaktibo kimikoen eta 
polielektrolitoen hornidura-kontratuak lizitatuko dira. Horretarako, esparru-akordioa 
sinatu duten enpresa guztiei eskatuko zaie sinatutako lotea edo loteak hornitzeko 
eskaintza ekonomikoa aurkeztea, eta baldintza-agiriko 14.3 atalean adierazitako 
moduan esleituko dira hornidura-kontratuak. AUSAk urtero bidaliko du eskaintza-
eskaera (1. lotetik 5. lotera artean eta 8. lotetik 13. lotera artean), edota bi urtez behin 
(6. eta 7. loteetan), betiere hasieran esleitutako hornidura-kontratuen eta segidakoen 
indarraldia amaitu aurretik, eta esparru-akordioaren indarraldi osoan. 
 
 
2. Erregimen juridikoa eta jurisdikzioa 
 
Esparru-akordioa prestatzeari eta esleitzeari dagokienez, Administrazio Baldintza 
Partikularren Agiriak eta Preskripzio Teknikoen Agiriak arautzen dute esparru-akordioa, 
horniduraren xedearen arabera: 
 
- 1. lotetik 5. lotera: Loiolako Hondakin Uren Araztegirako erreaktibo kimikoen 

hornidura zuzentzen duen Preskripzio Teknikoen Agiria. 
 
- 6. eta 7. loteak: Loiolako Hondakin Uren Araztegirako polielektrolitoen hornidura 

zuzentzen duen Preskripzio Teknikoen Agiria. 
 
- 8. lotetik 13. lotera: Petritegiko Edateko Uren Araztegirako erreaktibo kimikoen 

hornidura zuzentzen duen Preskripzio Teknikoen Agiria. 
 
Administrazio Baldintza Partikularren Agirian edo aplikatzekoa den Preskripzio 
Teknikoen Agirian aurreikusten ez denari dagokionez, esparru-akordioak otsailaren 
4ko 3/2020 Errege Lege Dekretuaren xedapenei jarraitzen die —3/2020 Errege Lege 

Dekretua, otsailaren 4koa, presako neurriena eta zeinaren bidez Espainiako 
ordenamendu juridikoan txertatzen baitira Europar Batasuneko zenbait zuzentarau 
honako eremu hauetan: sektore jakin batzuetako kontratazio publikoa, aseguru 
pribatuak, pentsio-planak eta -funtsak, tributuen eremua eta auzi fiskalak 
(aurrerantzean KSELD)—. 
 
Esparru-akordioaren ondorioei, betetzeari eta deuseztatzeari dagokienez, berriz, 
Administrazio Baldintza Partikularren Agiriak eta Preskripzio Teknikoen Agiriak eta 
sinatzen den esparru-akordioak berak zuzentzen dute esparru-akordioa, eta, 
dokumentu horietan aurreikusi ez den orotan, KSELDan eta zuzenbide pribatuan 
ezarritako arauek. 
 
Esparru-akordioari Sektore Publikoko Kontratuen 9/2017 Legea aplikatuko zaio soil-
soilik Administrazio Baldintza Partikularren Agiriak arau horretara berariaz igortzen 
duenean —9/2017 Legea, azaroaren 8koa, Sektore Publikoko Kontratuena, Europako 
Parlamentuaren eta Kontseiluaren 2014ko otsailaren 26ko 2014/23/EB eta 2014/24/EB 
zuzentarauen transposizioa egiten duena Espainiako ordenamendu juridikora 
(aurrerantzean, SPKL)—. 
 
Esparru-akordioak, halaber, bete beharko du kontratatutako erreaktiboaren edo 
polielektrolitoaren hornidurari aplikatzekoa zaion sektoreko araudia. 
 
Administrazioarekiko auzien jurisdikzio-ordenak izango du lizitazioaren garapenari eta, 
oro har, esparru-akordioaren prestaketa eta esleipen faseari buruzko auziak ebazteko 
eskumena, baita aldaketei buruzko auziak ebazteko eskumena ere, baldin eta 
KSELDaren 110. eta 111. artikuluetan ezarritakoa ez betetzearen ondorioz aurkaratzen 
bada aldaketa. Administrazioarekiko auzi-errekurtsoa jarri aurretik, dagokion 
erreklamazioa aurkeztu ahal izango zaio Euskal Autonomia Erkidegoko Kontratuen 
inguruko Errekurtsoen Administrazio Organoari, KSELDaren 119. artikuluan eta 
hurrengoetan xedatutakoaren arabera.  
 
Honako xedapen hauek zuzenduko dituzte esparru-akordioan oinarrituta esleitzen 
diren kontratuak, haien prestakuntzari eta esleipenari dagokienez: Administrazio 
Baldintza Partikularren Agiriak, Preskripzio Teknikoen Agiriak, sinatutako esparru-
akordioak eta AUSAk enpresei bidaltzen dien eskaintza ekonomikoaren eskaerak. 
Dokumentu horietan aurreikusi ez den orotan, KSELDan ezarritako arauei jarraituko 
zaie. 
 
Honako xedapen hauek zuzenduko dituzte kontratuak, kontratuen ondorioei, betetzeari 
eta deuseztatzeari dagokienez: Administrazio Baldintza Partikularren Agiriak, 
Preskripzio Teknikoen Agiriak, sinatutako esparru-akordioak, enpresa esleipendunek 
aurkeztutako eskaintza ekonomikoak eta AUSAk agindutako material-eskaerak. 
Dokumentu horietan aurreikusi ez den orotan, KSELDan eta zuzenbide pribatuan 
ezarritako arauei jarraituko zaie. 
 
Kontratuek, halaber, kontratatutako erreaktiboaren edo polielektrolitoaren hornidurari 
aplikatzekoa zaion sektoreko araudia bete beharko dute. 
 
Jurisdikzioari dagokionez, kontratuei aplikatuko zaie baldintza honetan esparru-
akordiorako aldez aurretik ezarritakoa, betiere KSELDan aurreikusitakoarekin bat 
etorriz, haien zenbatekoaren arabera. 

3. Erakunde kontratugilea eta kontratazio-organoa 
 
Añarbeko Urak SA (aurrerantzean, AUSA) da erakunde kontratugilea, eta haren 
titulartasuna Añarbeko Uren Mankomunitateari dagokio. 
 
AUSAren Administrazio Kontseilua da esparru-akordioa esleitzeko eta esparru-
akordioan oinarrituta egiten diren kontratuak esleitzeko eskumena duen kontratazio-
organoa, eta, aplikatu beharreko zuzenbide pribatuko arauen arabera, egokitzat jotzen 
dituen pertsonei berariazko ahalmena eman ahal izango die jarduera jakin batzuk 
egikaritzeko. 
 
 
4. Esparru-akordioaren eta kontratuen iraupena 
 
Esparru-akordioak bi urteko iraupena izango du hasieran, formalizatzen den egunetik 
zenbatzen hasita. 
 
AUSAk bi urteko hiru alditan luzatu ahal izango du esparru-akordioa. AUSAk bere kabuz 
erabakiko du luzapena, eta formalizatutzat joko da enpresa sinatzaileek dagokion 
esparru-akordioa jasotzen dutenean. Jakinarazpen hori indarrean dagoen esparru-
akordioaren iraupen-epea baino bi hilabete lehenago egin beharko du AUSAk, eta 
harpidedunek bete egin beharko dituzte akordioa eta, indarrean dagoen bitartean, hura 
arautzen duen agiria, baita luzapenak ere. 
 
Esparru-akordioaren babesean esleitzen diren kontratuek urtebeteko iraupena (1. lotetik 
5. lotera artean eta 8. lotetik 13. lotera artean) edo bi urteko iraupena (6. eta 7. loteak) 
izango dute, dagokien urteko urtarrilaren 1etik zenbatzen hasita eta luzatzeko aukerarik 
gabe. Esparru-akordioan oinarrituta esleitutako lehen kontratuak 2021eko urtarrilaren 
1ean jarriko dira indarrean. 
 
Kontratuak ez dira inola ere luzatuko.  
 
Esparru-akordioaren indarraldia amaitzen denetik esleitutako azken kontratuetara 
bitartean denbora-tarte bat egongo dela kontuan hartuta, zehaztu beharko da kontratu 
horiek Administrazio Baldintza Partikularren Agirian, Preskripzio Teknikoen Agirian eta 
esparru-akordioan aurreikusitakoari jarraituko diotela. 
 
 
5. Esparru-akordioaren balio zenbatetsia 
 
Esparru-akordioaren guztizko balio zenbatetsia, lote guztietarako eta esparru-akordioaren 
gehieneko iraupenerako (zortzi urte) kalkulatua, 8.905.160 eurokoa da, BEZa gabe. Balio 
hori bi kontzeptu hauek kontuan hartuta kalkulatu da: 
 
1. Lote guztien urteko balio zenbatetsia bider esparru-akordioaren gehieneko iraupeneko 

zortzi urteak (1.011.950 € x 8 = 8.095.600 €). 
 

Balio zenbatetsi horrek (baita Administrazio Baldintza Partikularren Agiriaren 
karatulako 8. puntuan adierazitako urteko kontsumo-unitate zenbatetsiak ere) ez 
dakar, inola ere, AUSAren gutxieneko gastu-konpromisorik; izatez, dagozkien 
kontratuak eta segidako kontratuak gauzatze aldera, AUSAren beharren arabera 
benetan egindako hornidurak soilik ordaintzeko betebeharra dakar. 

2. Administrazio Baldintza Partikularren Agirian (6. baldintzan) aurreikusitako 
kontratuak aldatzearen gehieneko kostua. Kostu hori lote bakoitzaren urteko balio 
zenbatetsiaren % 10ekoa da, zortzi urtez biderkatuta: 

 

Lotea Produktua 
Urteko balio 

zenbatetsia (U) 
(BEZa gabe) 

Aldaketaren 
gehieneko kostua 

(U-ren % 10) x 8 

1   Sodio hidroxidoa  52.937,50 42350 

2   Sodio hipokloritoa 73.562,50 58850 

3   Azido sulfurikoa 990,00 792 

4   Kloruro ferrikoa 188.100,00 150480 

5   Zolda kentzekoa 64.200,00 51360 

6   Polielektrolito (deshidratatzea) 166.100,00 132880 

7   Polielektrolito (loditzea) 134.640,00 107712 

8   Aluminio-polihidroxiklorosulfatoa 134.550,00 107640 

9   Sodio hidroxidoa  19.250,00 15400 

10   Azido hexafluorosilizikoa 32.960,00 26368 

11   Kloroa 39.060,00 31248 

12   Kaltzio hidroxidoa  98.000,00 78400 

13   Almidoia 7.600,00 6080 

   Guztira 1.011.950,00 809560 

 
% 10eko ehunekoa —AUSAren gastu-konpromiso zehatzik ez dakarrena inola ere— 
loteen urteko balio zenbatetsien gainean aplikatu da, une honetan ez baitakigu zer 
balio zehatzekin esleituko diren dagozkien kontratuak eta segidako kontratuak. 

 
 
6. Kontratuaren aldaketa 
 
Kontratuak indarrean dauden bitartean benetako beharrak hasieran aurreikusitakoak 
baino handiagoak badira, dagokion aldaketa tramitatuko da. Ildo horretan, kontratuen 
hasierako prezioa % 10era arte aldatu ahal izango da. 
 
Aldaketa eginez gero, dagokion arloko burutzak jaulkiko du aldaketa justifikatzeko 
ebazpena —hasierako prezioaren gaineko gainkostua adieraziko da bertan—, eta 
kontratuaren aldaketa onartzeko eskumena duen organoari aurkeztuko zaio, horrek 
azter dezan. 
 
 
 
 

2. kapitulua. Esparru-akordioa 
 
 
7. Esparru-akordioa onartzeko betekizunak 
 
Esparru-akordioan onartuko dira jarduteko gaitasun osoa duten pertsona fisiko edo 
juridikoak, espainiarrak zein atzerritarrak, baldin eta kontratatzeko debekurik ez badute 
eta Administrazio Baldintza Partikularren Agiriaren karatulako 10. puntuan eskatzen 
den kaudimena dutela egiaztatzen badute. 

1. lotetik 5. lotera eta 8. lotetik 13. lotera produktuaren fabrikatzaileak eta banatzaileak 
aurkeztu ahal izango dira. 6. eta 7. loteetara produktuaren fabrikatzaileak soilik 
aurkeztu ahal izango dira. 
 
 
7.1. Ahalmena 
 
Pertsona juridikoak esparru-akordioaren esleipendun izan ahal izango dira, baina soilik 
esparru-akordio horren prestazioak haien estatutuen edo eratze-arauen arabera 
berezkoak dituzten helburuen, xedearen edo jarduera-eremuaren barruan badaude. 
 
Lizitatzaileek, halaber, kontratuaren mende dagoen jarduera edo prestazioak egiteko 
eska daitekeen enpresa- edo lanbide-gaikuntza izan beharko dute. 
 
Enpresaburuen elkarteek kontratua egin ahal izango dute erakunde kontratugilearekin; 
horretarako, aldi baterako eratzen den enpresaburuen aldi baterako elkartea eratu 
beharko dute. Ez da beharrezkoa izango elkarte hori eskritura publikoan formalizatzea, 
harik eta kontratua haien alde esleitzen den arte. Aldi baterako elkartea osatzen duten 
enpresaburuek elkarte hori osatzen dutenen izenak, inguruabarrak eta parte-hartzea 
adierazi beharko dituzte, baita, kontratuaren esleipendun izanez gero, aldi baterako 
elkartea formaltasunez eratzeko konpromisoa hartzen dutela ere. Hori guztia 
KSELDaren 31. artikuluan aurreikusten diren baldintzetan egingo dute. 
 
 
7.2. Kaudimena 
 
Esparru-akordioan onartuko badituzte, enpresek Administrazio Baldintza Partikularren 
Agiriaren karatulako 10. puntuan adierazitako kaudimena dutela egiaztatu beharko dute. 
 
Eskatutako kaudimena egiaztatzeko garaian, lizitatzaileek beste erakunde batzuen 
kaudimenean oinarritu nahi badute —haiekin dituzten loturen izaera juridikoa edozein 
izanik ere—, frogatu beharko dute kontratuaren indarraldi osoan izango dituztela 
benetan erabilgarri kaudimen eta/edo baliabide horiek, baita baliatzen duten 
erakundeak ez duela kontratatzeko debekurik ere.  
 
Ondorio horietarako, notarioaren aurrean emandako Administrazio Baldintza 
Partikularren Agiriaren eranskinetan jasotako ereduaren araberako idazkia aurkeztu 
beharko diote lizitatzaileek notarioari. Idazki horretan, inplikatutako enpresek adierazi 
beharko dute ezagutzen dutela zer baldintza dituen lizitatzaileak parte hartzen duen 
lizitazioak, eta erantsi beharko dute eskatutako kaudimena ere badutela —hori 
egiaztatzeko agiriak aurkeztuko dituzte, Administrazio Baldintza Partikularren Agiriaren 
9. baldintzan aurreikusitako moduan—. Era berean, esleipendun izanez gero, 
kontratua gauzatzeko behar diren baliabideak lizitatzailearen esku jartzeko borondate 
ezeztaezina dutela eman beharko dute aditzera (berariaz onartuko da Kode Zibilaren 
1257.2 artikuluan xedatutakoa, eta AUSAk berariaz baimendu beharko du hura 
ordeztea edo aldatzea). Idazki hori aurkeztu eta lizitatzailea esleipendun suertatzen 
bada, AUSAk konpromiso hori onartzearen ondorioak izango ditu. 
 
Eskaintzak aurkezteko azken egunean bete beharko dira baldintza honetan aipatzen 
diren kontratatzeko gaitasunari, kaudimenari eta debekurik ezari buruzko 
inguruabarrak, eta kontratua perfekzionatzeko unean iraun beharko dute inguruabar 
horiek.  

8. Publizitatea 
 
Esparru-akordioaren lizitazioa eta formalizazioa Europar Batasunaren Egunkari Ofizialean 
eta AUSAren kontratatzailearen profilean argitaratuko dira, KSELDaren 78. eta 79. 
artikuluetan aurreikusitako baldintzetan, hurrenez hurren. 
 
Esparru-akordioaren esleipena AUSAren kontratatzailearen profilean argitaratuko da. 
 
Esparru-akordio batean oinarritutako kontratuen esleipena hiru hilean behin argitaratuko 
da, KSELDaren 79.3. artikuluan aurreikusitako baldintzetan.  
 
Era berean, kontratatzailearen profilean argitaratuko da KSELDaren 74. artikuluan 
zerrendatzen den gainerako informazioa. 
 
AUSAren kontratatzailearen profilera sartu ahal izango da AUSAren web-orritik 
(https://www.agasa.eus/es/transparencia/contratacion/perfil-contratante) edo Euskadiko 
Kontratazio Publikoko Plataformaren web-orritik (http://www.contratacion.euskadi.eus). 
 
 
9. Dokumentazioaren aurkezpena 
 
9.1. Agirietara eta gainerako dokumentazio osagarrira sartzea 
 
Agiriak eta gainerako dokumentazio osagarria eskuragarri izango dira lizitazio-iragarkia 
argitaratzen den egunetik, eta proposamenak AUSAren kontratatzailearen profilean 
aurkezteko epe osoan egongo dira eskuragarri.  
 
9.2. Aurkezpen-baliabideak 

 
Proposamenak baliabide elektroniko bidez aurkeztuko dira, KSELDaren 61. artikuluan 
eta SPKLaren hamabosgarren xedapen gehigarriaren 1. puntuan ezarritako betekizunen 
arabera.  
 
Proposamenak modu elektronikoan aurkezteko behar diren zehaztapen teknikoak eta 
informazioa —data baliozkotzea eta zifratzea barne— Eusko Jaurlaritzaren Lizitazio 
Elektronikoko aplikazioaren web-orrian daude adierazita, honako helbide honetan: 
http://www.contratacion.euskadi.eus. 
 
Eskaintzak bi fasetan bidali ahal izango dira baliabide elektroniko bidez: lehenik, 
eskaintzaren aztarna elektronikoa transmitituko da —hura jasota eskaintza aurkeztutzat 
joko da ondorio guztietarako—, eta ondoren, eskaintza bera bidaliko da, baina gehienez 
ere 24 orduko epean. Bigarren bidalketa hori adierazitako epean egin ezean, eskaintzan 
atzera egin dela ulertuko da.  
 
Eskaintzaren aztarna elektronikoa datu multzo jakin bat da; datu horiek sortzeko 
prozesuak bermatuko du datu horiek argi eta garbi lotzen direla eskaintzaren beraren 
edukiarekin, eta aukera emango dute eskaintzaren edukian gerta daitezkeen aldaketak 
detektatzeko, haren integritatea bermatuz. Espedienteari erantsi beharreko 
dokumentuen kopia elektronikoek dokumentu horien kopia konpultsatuen ondorio eta 
balio bera izango dute —dokumentu horiek jasotzeko gaitutako organoaren sinadura 
elektroniko aitortuarekin kautotutako kopia elektronikoak izango dira—.  
 

https://www.agasa.eus/es/transparencia/contratacion/perfil-contratante
http://www.contratacion.euskadi.eus/
http://www.contratacion.euskadi.eus/

9.3. Fitxategi elektroniko bakarraren edukia 

 
Lizitatzaileek fitxategi elektroniko bakarra barnean hartu beharko dute, eta fitxategi 
horrek eduki hau izango du: 
 
1. Esparru-akordioan onartzearen eskaera, Administrazio Baldintza Partikularren 

Agiriaren  1. eranskinaren arabera. 
 
2. Lizitatzailearen eta haren ordezkaritzaren jarduteko gaitasuna egiaztatzen duten 

agiriak (aldi baterako elkarte batean parte hartu nahi duten enpresaburuek egin 
badute proposamena, elkarte hori osatu behar duten enpresa guztiei buruzkoa 
izango da dokumentazio hori): 

 
- Pertsona juridiko diren enpresaburuen jarduteko gaitasuna egiaztatuko da 

eratze-eskrituraren edo -dokumentuaren bidez, estatutuen bidez edo eratze-
egintzaren bidez. Eskritura edo agiri horietan jasoarazi beharko dira 
enpresaburuen jarduera gidatzen duten arauak, eta, hala badagokio, behar 
bezala erregistratuta egongo dira dagokion erregistro publikoan, kasuan kasuko 
pertsona juridiko motaren arabera. 

 
- Espainiarrak ez diren eta Europar Batasuneko estatu kideetako nazionalitatea 

duten enpresaburuen jarduteko gaitasuna egiaztatuko da enpresaburu horiek 
ezarrita dauden Estatuko legeriari jarraituz dagokien erregistroan inskribatuta 
egotearen bidez, edo zinpeko adierazpen baten bidez edo ziurtagiri baten 
bidez, betiere aplikatzekoak diren Europar Batasuneko xedapenen arabera. 

 
- Atzerriko gainerako enpresaburuen jarduteko gaitasuna Espainiak dagokion 

Estatuan duen Misio Diplomatiko Iraunkorraren txostenaren bidez egiaztatuko 
da, edo enpresaren egoitza dagoen lurralde-esparruko bulego kontsularraren 
txostenaren bidez. Txosten horren bidez justifikatu beharko da, halaber, 
Espainiako enpresek ere atzerriko enpresaren jatorrizko Estatuan parte har 
dezaketela Administrazioko eta sektore publikoko kontratazioetan, baita 
KSELDaren 5. artikuluan zerrendatutakoekin pareka daitezkeen sektore 
publikoko entitateekin, organismoekin edo erakundeekin egiten diren 
kontratazioetan ere, eta antzeko moduan egin dezaketela. 

 
- Pertsona fisikoak diren enpresaburuen jarduteko gaitasuna dagokion estatuko 

Nortasun Agiri Nazionala edo baliokidea aurkeztuta egiaztatuko da. 
 

- Beste pertsona baten izenean bertaratzen direnek edo proposamenak sinatzen 
dituztenek Nortasun Agiri Nazionalaren kopia aurkeztuko dute, baita 
horretarako behar besteko ahalordea ere. Ordezkatutako enpresa pertsona 
juridikoa bada, ahalorde hori Merkataritza Erregistroan inskribatuta agertu 
beharko da —baldin eta hala eskatzen bada Merkataritza Erregistroaren 
Erregelamenduan horretarako aurreikusitakoaren arabera—. 

 
3. Lizitatzailea SPKLaren 71. artikuluan ezarritako kontratatzeko debekuetako batean 

sartuta ez dagoela adierazten duen erantzukizunpeko adierazpena, Administrazio 
Baldintza Partikularren Agiriaren 2. eranskinaren arabera (KSELDaren 30. artikuluak 
berariaz igorrita). 

4. Lizitatzailea indarrean dauden xedapenek ezarritako zerga-betebeharrak eta Gizarte 
Segurantzarekiko betebeharrak egunean dituela egiaztatzen duen dokumentazioa. 

 
5. Karatulako 10. puntuan eskatutako ekonomia- eta finantza-kaudimena egiaztatzeko 

dokumentazioa: 
 

Lizitatzailearen urteko negozio-bolumena honela egiaztatuko da:  
 

- Merkataritza Erregistroan onartutako eta gordailututako urteko kontuak, baldin 
eta enpresaburua erregistro horretan inskribatuta badago, eta, bestela, 
inskribatuta egon behar duen erregistro ofizialean gordailututakoak. 
Merkataritza Erregistroan inskribatuta ez dauden banakako enpresaburuek 
Merkataritza Erregistroak legeztatutako inbentario-liburuen bidez eta urteko 
kontuen liburuen bidez egiaztatuko dute urteko negozio-bolumena. 

 
- Lizitatzaileak sinatutako erantzukizunpeko adierazpena, lizitatzailearen 

negozio-bolumena adierazten duena. 
 
6. Adierazpenen notario-akta, Administrazio Baldintza Partikularren Agiriaren 3. 

eranskinaren araberakoa, baldin eta lizitatzaileak beste erakunde batzuen 
kaudimenean oinarritu nahi badu, esparru-akordioan onartzeko eskatutako 
kaudimena egiaztatzeko. 

 
7. Soilik 6. eta 7. loteetarako: lizitatzailea produktuaren fabrikatzailea dela egiaztatzen 

duen dokumentazioa (gaikuntza, ziurtagiriak, lizentziak, eta abar). 
 
8. Soilik 8. lotetik 13. lotera bitartean: 
 

- Uztailaren 20ko 902/2018 Errege Dekretuan eta giza kontsumorako uraren 
tratamendurako substantziei buruzko otsailaren 7ko 140/2003 Errege 
Dekretuan zehazten den informazioa. 

 
- Otsailaren 7ko 140/2003 Errege Dekretuan deskribatzen den dokumentazioa. 

 
9. Atzerriko enpresen erantzukizunpeko adierazpena, adierazten duena, batetik, 

Espainiako maila guztietako epaitegien eta auzitegien jurisdikzioaren mende jartzen 
direla esparru-akordiotik edo kontratuetatik zuzenean edo zeharka sor daitezkeen 
gorabehera guztietarako, eta, bestetik, dagokien atzerriko jurisdikzio-foruari uko 
egiten diotela, hala badagokio. 

 
AUSAk beretzat gordetzen du egokitzat jotzen dituen egiaztapen-lanak egiteko 
eskubidea edo beharrezkotzat jotzen duen dokumentazio gehigarria eskatzeko 
eskubidea —lizitatzaileek emandako informazioa egiazkoa eta zehatza dela 
egiaztatzeko edo haren edukia argitzeko helburu hutsarekin—. 
 
 
Oharra: 
 
Euskal Autonomia Erkidegoko Kontratisten Erregistro Ofizialean edo Lizitatzaileen eta 
Enpresa Sailkatuen Estatuko Erregistro Ofizialean inskribatuta dauden lizitatzaileek 
indarrean dagoen inskripzioaren ziurtagiriaren kopia aurkeztu ahal izango dute, 9. 
baldintza honetako 2., 3. eta 4. puntuetan eskatutako agirien ordez. Ziurtagiri horrekin 

batera, ziurtagirian jasotako inguruabarrak aldatu ez direla adierazten duen 
lizitatzailearen erantzukizunpeko adierazpena aurkeztu beharko da. 
 
 
10. Dokumentazioa irekitzea eta esparru-akordioan onartzea 
 
Esparru-akordioan onartzeko dokumentazioa aurkezteko epea amaitu ondoren, AUSAko 
langileek fitxategia ireki eta aurkeztutako dokumentazioa berrikusiko dute. Aurkeztutako 
dokumentazioan konpon daitezkeen akatsak edo omisioak antzemanez gero, 
lizitatzaileak gehienez ere hiru egun balioduneko epea izango du akats edo omisio 
horiek zuzentzeko, eta ohartaraziko zaio behin betiko baztertuta geratuko dela ez badu 
dokumentazioa emandako epean zuzentzen. 
 
Ondoren, Administrazio Baldintza Partikularren Agirian lote bakoitzari dagokionez 
ezarritako gaitasun- eta kaudimen-baldintzak betetzen dituzten lizitatzaileak esparru-
akordioan onartzeko proposamena helaraziko diote AUSAko langileek kontratazio-
organoari. 
 
Kontratazio-organoak, AUSAko langileen proposamena ikusita, lizitatzaile horiek esparru-
akordioan onartzea erabakiko du (lote bakoitzean bat edo batzuk, kasu bakoitzaren 
arabera). 
 
Esleipena kontratatzailearen profilean argitaratuko da, eta esparru-akordioan onartutako 
lizitatzaileei onarpena jakinaraziko zaie, eta onartu ez direnei ere emango zaie horren  
berri. 
 
 
11. Esparru-akordioa formalizatzea 
 
Esparru-akordioa formalizazioaren bidez perfekzionatuko da. 
 
Esparru-akordioa agiri pribatu batean formalizatuko da, esleipenaren jakinarazpena 
bidaltzen denetik hamabost egun balioduneko epea igaro ondoren. 
 
Esparru-akordioa formalizatzen den unean, esleipendunek Administrazio Baldintza 
Partikularren Agiria eta Preskripzio Teknikoen Agiria ere sinatu beharko dituzte, eta 
agiri horiek kontratu-izaera izango dute. 
 
Administrazio Baldintza Partikularren Agiriaren edo Preskripzio Teknikoen Agiriaren eta 
kontratu-dokumentuetako edozeinen artean desadostasunak badaude, Administrazio 
Baldintza Partikularren Agiria eta Preskripzio Teknikoen Agiria nagusituko dira, 
horietan jasotzen baitira esparru-akordioa sinatu duten alderdiek beren gain hartu 
dituzten eskubideak eta betebeharrak. 
 
 
12. Esparru-akordioa aldatzea 

 
Kontratazio-organoak esparru-akordioa aldatu ahal izango du, KSELDaren 111. 
artikuluan aurreikusitako kasuetan.  
 
Horrez gain, Kontratazio Organoak esparru-akordioa aldatu ahal izango du, hasierako 
prezioaren % 10era arte gehienez ere, Administrazio Baldintza Partikularren Agiriaren 
6. baldintzan jasotako kasuetan. 



 

10 

 
Hala dagokionean, esparru-erabakiaren aldaketa KSELDaren 112. artikuluan jasotako 
moduan argitaratuko da. 

 
 
13. Esparru-akordioa deuseztatzea 
 
Kontratu-betebeharrak ez betetzea kontratua deuseztatzeko kausa izango da, Kode 
Zibilaren 1.124. artikuluan aurreikusitakoaren arabera, baita Administrazio Baldintza 
Partikularren Agirian eta KSELDaren 113. artikuluan aurreikusitako edozein kausa ere.  
 
Esparru-akordioa deuseztatzen bada enpresa bati egotz dakiokeen kausa batengatik, 
enpresa horri dagokionez soilik izango ditu ondorioak deuseztapen horrek, eta 
indarrean jarraituko du, oso-osorik, AUSArekin esparru-akordioa sinatu duten 
gainerako enpresei dagokienez. 
 
 
 

3. kapitulua. Esparru-akordioan oinarritutako kontratuak 
 
 
14. Kontratuak esleitzeko prozedura 
 
 
14.1. AUSAk eskaera bidaltzea 
 
Hornidura-kontratuen esleipena urtero egingo da (1. lotetik 5. lotera eta 8. lotetik 13. 
lotera bitartean) edo bi urtez behin (6. eta 7. loteen kasuan), eta esparru-akordioa 
sinatu duten enpresei eskatuko zaie haien eskaintza ekonomikoa urtero aurkeztea (1. 
lotetik 5. lotera eta 8. lotetik 13. lotera bitartean) edo bi urtean behin aurkeztea (6. eta 
7. loteetan), betiere dagozkien loteei dagokienez. Ondorio horietarako, eta Eusko 
Jaurlaritzaren aplikazio elektronikoa baliatuta egingo den agerraldi elektroniko bidez, 
AUSAk eskaintza-eskaera bat bidaliko dio enpresa bakoitzari, lizitatzaileek emandako 
helbide elektronikora. Eskaintza-eskaera horrek eduki hau izango du: 
 
- Kontratuak irauten duen urtean, edo bi urteetan, hornitu beharreko erreaktibo- edo 

polielektrolito-unitate zenbatetsiak (horrek ez du eragingo AUSAren gastu- edo 
kontsumo-konpromiso zehatzik). 

 
- Erreaktibo- edo polielektrolito-unitateko lizitazio-prezio maximoa (€/tona, BEZ 

kanpo) —ez da onartuko eskabidean adierazitako unitateko lizitazio-prezio 
maximoa gainditzen duen eskaintzarik—. 

 
- Indarraldirako kalkulatutako kontratuaren balio zenbatetsia, BEZa gabe. 
 
- Eskaintzak aurkezteko mugaeguna. 

14.2. Enpresek eskaintza ekonomikoa aurkeztea 
 
Eskaera jaso ondoren, eta bertan adierazitako gehieneko epean, esparru-akordioa 
sinatu duten enpresek beren eskaintza ekonomikoa aurkeztu beharko dute Eusko 
Jaurlaritzaren aplikazioaren bidez. Aplikazio hori honako helbide honetan dago: 
http://www.contratacion.euskadi.eus. 
 
Eskaintzan erreaktiboaren edo polielektrolitoaren hornidurarako eskainitako prezio 
unitarioa zehaztuko da (€/tona, BEZa gabe). 
 
Eskainitako prezio unitarioan barnean hartuko dira: erreaktiboaren edo 
polielektrolitoaren prezioa (industria-mozkina eta gastu orokorrak barne); zergak (BEZa 
gabe), finantza-tasak eta -gastuak; lizentziak eta baimenak; erreaktiboak edo 
polielektrolitoak biltegiratzea; jatorrian kargatzea (ontziratzea edo paletetan antolatzea 
barne, hala badagokio), Petritegiko Edateko Uren Araztegiko eta Loiolako Hondakin 
Uren Araztegiko deskarga-guneetara garraiatzea (aplikatzekoak diren arauen arabera) 
eta bertan deskargatzea; deskargarako baliabideak; berrerabiliko diren karga, garraio 
eta deskargarako baliabideen garbiketa; aseguruak; dokumentazio osoa (segurtasun-
fitxa, ziurtagiriak, produktuaren fitxa, produktuaren erabilerari buruzko informazioa eta 
analitikak, eta abar); AUSAko edo ustiategiko langileen prestakuntza; tratamenduak, 
probak, analisiak eta saiakuntzak; erreaktiboaren edo polielektrolitoaren bermea; 
industria- edo merkataritza-jabetzaren edo antzeko eskubideen ondoriozko gastuak; 
eta dagokion kontratua egikaritzean sortzen den beste edozein gastu. 
 
6. eta 7. loteen mende dauden polielektrolitoei dagokienez, eskainitako prezioan 
barnean hartuko da Administrazio Baldintza Partikularren Agiriaren 4. eranskinean 
aipatzen diren probak egiteko beharrezkoa den polielektrolitoa, baita langileei 
dagozkien gastuak (ordainsariak, joan-etorriak, etab.) eta Preskripzio Teknikoen 
Agiriaren 4. atalean aipatzen den nahitaezko laguntza tekniko minimoa ere. 
 
 
14.3. Kontratuak esleitzea 
 
1. lotetik 5. lotera eta 8. lotetik 13. lotera bitarteko loteei dagozkien kontratuak esleituko 
zaizkie lote bakoitzean preziorik txikienak eskaini dituzten lizitatzaileei. 
 
6. eta 7. loteen kasuan: polielektrolitoaren benetako kostua zehazteko eta, beraz, 
preziorik onuragarriena zehazteko, AUSAk industria-probak egingo ditu Loiolako 
Hondakin Uren Araztegian, betiere Administrazio Baldintza Partikularren Agiriaren 4. 
eranskinean aurreikusitako baldintzen eta formulen arabera. Proba horiek egiteko, 
AUSAk kontratistei eskatuko die Loiolako Hondakin Uren Araztegian polielektrolito 
kopuru jakin bat uztea, inolako kostu gehigarririk gabe. 
 
Polielektrolitoak 4. eranskinean adierazitako gutxieneko errendimenduak lortzen ez 
baditu, baztertu egingo da. 
 
Ondoren, AUSAko langileek hamahiru loteak esleitzeko txostena/proposamena egingo 
dute. Kontratazio-organoak, beraz, esleipenaren txostenean/proposamenean 
oinarrituta esleituko ditu hornidura-kontratuak —urtebeteko edo bi urteko aldi 
baterako— eta esleipenduei eta gainerako lizitatzaileei horren berri emango die. 
 
Kontratu bakoitza esleitu aurretik, lote bakoitzaren esleipendun gisa proposatutakoek 
honako dokumentazio hau aurkeztu beharko dute, AUSAk hala eskatzen duenean: 

http://www.contratacion.euskadi.eus/

- Lizitatzaileak indarrean dauden xedapenek ezarritako zerga-betebeharrak eta 

Gizarte Segurantzarekiko betebeharrak egunean dituela egiaztatzen duen 
dokumentazioa. 

 
- Erakunde aseguratzaileak emandako ziurtagiria, zeinean egiaztatuko den 

esleipendunak kontratatu dituela Baldintza Ekonomiko-Administratiboen Agiriaren 5. 
eranskineko baldintzak barnean hartzen dituen aseguru-polizak. 

 
- 8. lotetik 13. lotera bitarteko loteetan: uztailaren 20ko 902/2018 Errege Dekretuan 

eta giza kontsumorako uraren tratamendurako substantziei buruzko otsailaren 7ko 
140/2003 Errege Dekretuan zehazten den informazioa; eta uztailaren 20ko 
902/2018 Errege Dekretuan eta otsailaren 7ko 140/2003 Errege Dekretuan 
deskribatzen den dokumentazioa.  

 
Arrazoiak arrazoi, eta lote zehatz bati edo batzuei dagokienez, esparru-akordioa sinatu 
duten enpresetako bakar batek ere ez badu eskaintzarik aurkezten, edo aurkeztutako 
eskaintza guztiak eskaintza-eskaeran adierazitako lizitazio-prezio maximoaren gainetik 
badaude, betegabetzat deklaratuko da kontratu horiek esleitzeko hasitako prozedura, eta 
kasu horietan jarraitu beharreko prozedurara joko da; hartara, ondoriorik gabe geratuko 
da esparru-akordioan aurreikusitako kontratu zehatzari dagokionez.  
 
14. baldintza honetan deskribatutako esleipen-prozedura (14.1, 14.2 eta 14.3) urtero 
errepikatuko da (1. lotetik 5. lotera eta 8. lotetik 13. lotera bitartean) edo bi urtez behin 
(6. eta 7. loteetan), esparru-akordioa indarrean dagoen bitartean. 
 
 
15. Kontratuak formalizatzea 
 
KSELDaren 73.3 artikuluan aurreikusitakoarekin bat etorriz, kontratuak esleipenarekin 
perfekzionatuko dira, eta ez da kontratu-dokumenturik formalizatu beharko, eta ez da 
beharrezkoa izango artikulu horren 2. zenbakian aurreikusitako 15 egun balioduneko 
epea betetzea. 
 
Esparru-akordioan oinarritutako kontratuen esleipena AUSAk argitaratuko du hiru hilean 
behin, betiere hiruhileko bakoitza amaitu eta hurrengo 30 egun naturalen barruan. 
 
Esleipendunari egotz dakizkiokeen kausengatik ezin bada dagokion kontratua 
perfekzionatu, AUSAk hurrengo enpresari esleitu ahal izango dio kontratua, eskaintzen 
sailkapen-ordenaren arabera. 
 
 
16. Kontratuak egikaritzea 
 
Kontratu bakoitza egikaritzean, zorroztasunez lotu beharko zaie Administrazio Baldintza 
Partikularren Agiriari, Preskripzio Teknikoen Agiriari, esparru-akordioari, esleipendunaren 
eskaintzari, AUSAk egindako eskaerei, AUSAk kontratuaren interpretazio teknikoan 
kontratistarentzat emandako jarraibideei eta kasuan kasuko produktuak bete beharreko 
araudiari. 
 
Erreaktiboaren edo polielektrolitoaren hornidura egingo da kontratistari eskatutako 
eskaeren bidez eta dagokion kontratua indarrean dagoen bitartean, betiere AUSAren 
beharren arabera, posta elektronikoz edo faxez egindako eskaeren arabera eta 

entregan eman beharreko erreaktibo- edo polielektrolito-unitate kopuruaren  
adierazpenaren arabera. 
 
Kontratisten arriskuan eta menturan egikarituko dira kontratuak. 
 
AUSAk edozein unetan eta edozein bitarteko erabiliz kontrolatu, egiaztatu, 
gainbegiratu eta ikuskatu ahal izango du kontratistak hornidura behar bezala 
egikaritzen duela. 
 
Dagokion kontratistaren kontura izango dira AUSAren eskaera bati erantzuten zaiola 
bermatzeko egin behar dituen gastu guztiak, baita erreaktiboaren edo 
polielektrolitoaren ekoizpenean gerta daitezkeen ustekabeko geldialdiak daudenean 
sortzen diren gastuak, lehengaien eskuragarritasunean arazoak daudenean sortzen 
diren gastuak eta ustekabeko edo ezinbesteko beste edozein kasutan sortzen diren 
gastuak ere. 
 
Kontratisten kontura izango dira, halaber, jatorrian kargatzea (eta ontziratzea edo 
paletetan antolatzea, hala badagokio), Petritegiko Edateko Uren Araztegiko edo 
Loiolako Hondakin Uren Araztegiko deskarga-puntu zehatzetaraino garraiatzea 
(aplikazio-arauetan xedatutakoaren arabera) eta erreaktiboa edo polielektrolitoa 
deskargatzea. 
 
AUSAk dagokion eskaera jakinarazi ondoren, kontratistak eskaeran ezarritako baldintzen 
arabera entregatuko du hornidura, Preskripzio Teknikoen Agirian adierazitako gehieneko 
epean eta dagokion tokian, hau da, Petritegiko Edateko Uren Araztegian edo Loiolako 
Hondakin Uren Araztegian. 
 
Erreaktiboaren edo polielektrolitoaren garraiolaria Petritegiko Edateko Uren Araztegira 
edo Loiolako Hondakin Uren Araztegira iristen denean, AUSAko langileek edo haren 
azpikontratako langileek adieraziko diote zer ibilbide egin behar duen deskarga-puntu 
zehatzetaraino. 
 
Kontratistak ez du inolako kalte-ordainik jasotzeko eskubiderik izango Petritegiko 
Edateko Uren Araztegiko edo Loiolako Hondakin Uren Araztegiko puntu zehatzetan 
deskargatu eta entregatu aurretik erreaktiboetan edo polielektrolitoetan izandako galeren 
ondorioz edo kalteen ondorioz, salbu AUSA horiek jasotzean berandutu bada. 
 
Kontratistak ezin izango dio hornidurari aplikatu kontratua esleitzean aintzat hartu ziren 
baldintzez bestelako baldintzarik, ezta Administrazio Baldintza Partikularren Agirian, 
Preskripzio Teknikoen Agirian, esparru-akordioan edo proposamenean ezarritakoaren 
kontrakorik ere. 
 
Kontratistak Gizarte Segurantzaren arloan eta laneko arriskuen prebentzioaren arloan 
indarrean dauden xedapenak eta dagozkion segurtasun-arauak bete beharko ditu, 
dagokion kontratuaren mende dauden prestazioetan lan egiten duten langileen kasuan. 
Kontratistak eta haren langileek AUSAren instalazioetako segurtasun-agiriak eta 
segurtasun-jardunbideak bete beharko dituzte. 
 
 
17. Prezioa ordaintzea 
 
Kontratistak entrega bakoitzean emandako erreaktiboaren edo polielektrolitoaren 
prezioa kobratzeko eskubidea izango du, honako bi baldintza hauek bete ondoren: 

- Eskaera jakin bati dagokion produktua deskargatu izana eta AUSAren esku utzi 

izana Petritegiko Edateko Uren Araztegian edo Loiolako Hondakin Uren 
Araztegian, kasuan-kasuan, eta entrega kontratuan eta egindako eskaeran 
ezarritako baldintzen arabera egin izana. 

 
- Horrela entregatutako produktuak AUSAren adostasuna jaso izana, Administrazio 

Baldintza Partikularren Agiriaren  21. baldintzan aurreikusitakoaren arabera. 
 
Kontratistari ordaindu beharreko prezioa zehazteko, hark eskainitako unitate-prezioa 
(€/tona) aplikatuko zaio entrega bakoitzean benetan eta AUSAren adostasunarekin 
hornitutako erreaktibo- edo polielektrolito-unitateen kopuruari. 
 
Entrega batean kontraesanik badago kontratistak adierazitako pisuaren eta Petritegiko 
Edateko Uren Araztegiko baskulan edo Loiolako Hondakin Uren Araztegiko baskulan 
(bata eta bestea behar bezala homologatuta) egindako pisaketen artean, azken pisu 
hori nagusituko da, kontratistari ordaindu beharreko prezioa zehazteko ondorioetarako. 
 
Hornitutako erreaktibo edo polielektrolito kopurua dagokion eskaeran eskatutakoa baino 
handiagoa bada, AUSAk eskatutako kopurua gainditzen duen zatia itzuli ahal izango du, 
eta kontratistak ez du soberako produktu horren ondoriozko inolako kopururik kobratzeko 
eskubiderik izango, ezta produktu hori garraiatu eta itzultzearen ondoriozko gastuen 
ondoriozko kopururik ere; horrez gain, Baldintza Ekonomiko-Administratiboen Agiriaren 

20.2 baldintzaren arabera bidezkoak diren zehapenak aplikatu ahal izango dira. 
 
Erreaktiboaren edo polielektrolitoaren entrega bakoitzaren prezioa 30 eguneko epean 
ordainduko da (kontratistak jatorrizko faktura aurkeztu ondoren, AUSAk behar bezala 
adostua). Entrega hori Petritegiko Edateko Uren Araztegian edo Loiolako Hondakin 
Uren Araztegian jaso beharko da, AUSAren adostasunarekin, eta hark egindako 
eskaera baten ondoren. 
 
Prezioak ezin izango dira berrikusi. 
 
 
18. Enpresa kontratisten erantzukizuna 
 
Kontratista izango da hornitutako erreaktiboetan edo polielektrolitoetan antzeman 
daitezkeen bizioen edo akatsen erantzulea, kontratuak irauten duen bitartean eta, 
nolanahi ere, hornitutako produktu guztiak kontsumitu arte, betiere Administrazio 
Baldintza Partikularren Agiriaren 21. baldintzan berme-epeari buruz xedatutakoaren 
arabera. 
 
Kontratistaren erabateko erantzukizuna izango da erreaktiboa edo polielektrolitoa jatorrian 
kargatzea, Petritegiko Edateko Uren Araztegiko edo Loiolako Hondakin Uren 
Araztegiko deskarga-puntu zehatzetara garraiatzea (aplikazio-arauen arabera) eta bertan 
deskargatzea. 
 
Kontratista izango da zama kargatzeko, garraiatzeko eta deskargatzeko baliabideetako 
edozein elementu gaizki garbitzearen ondorioz sor daitezkeen edonolako kalteen 
erantzule zuzena, AUSAren eta hirugarrenen aurrean. 

Kontratista arduratuko da salgai arriskutsuak errepidez garraiatzeko segurtasunaren 
arloan aplikatzekoak diren xedapenak behar bezala betetzeaz eta segurtasun-fitxan 
produktuaren garraioari buruz aurreikusitakoa behar bezala betetzeaz. 
 
Kontratistaren erantzukizuna izango da produktua Espainian banatzeko, merkaturatzeko 
eta kontsumitzeko behar bezala erregistratuta, homologatuta eta normalizatuta egotea. 
Kontratista izango da, halaber, hornitu beharreko produktuaren izaeraren arabera 
aplikatzekoa den araudia behar bezala betetzearen erantzulea. 
 
8. lotetik 13. lotera bitarteko loteen mende dauden produktuen kasuan, kontratista izango 
da indarrean dagoen UNE-EN araua betetzearen eta erreaktibo bakoitzari dagokiona 
betetzearen erantzulea, baita giza kontsumorako uraren tratamenduan erabilitako 
substantzietarako ezarritako beste edozein irizpide betetzearen erantzulea ere. 
 
Kontratistaren betebeharra izango da kontratua egikaritzeak eskatzen dituen 
eragiketen ondorioz hirugarrenei eragindako kalte eta galera guztiak ordaintzea. Kalte 
eta galera horiek AUSAren agindu baten berehalako eta zuzeneko ondorio direnean 
(agindu hori idatziz berretsiko da), AUSA izango da kalte eta galera horien erantzulea, 
legeek adierazitako mugen barruan. 
 
Kontratistak behar diren neurriak hartu beharko ditu laneko arriskuen prebentzioaren 
arloan, segurtasunaren arloan eta langileak (propioak edo azpikontratatuak, 
garraiolariak barne) kontratuaren mende dauden lanen ondoriozko arrisku 
espezifikoetatik babestearen arloan. Kontratistaren betebeharra izango da langileek 
(bere langileek edo kontratistak azpikontratatutakoek, garraiolariek barne) kontratua 
egikaritzean jasaten dituzten kalte eta galera guztiak ordaintzea. 
 
Kontratista izango da langile propioekin edo azpikontratatuekin dituen betebeharrak 
betetzearen erantzule bakarra, eta bere kontura izango dira langile horien ordainsariak 
eta gizarte- eta lan-arloko beste edozein gastu. AUSA ez da inola ere kontratistak bere 
langileekin dituen betebeharren erantzule izango. 
 
Kontratista izango da kontratua egikaritzen lan egiten duten langileen —garraiolariak 
barne— edozein ezbehar edo erreklamazioren (erreklamazio judiziala edo judizioz 
kanpokoa) aurrean erantzule bakarra. 
 
Kontratistak kalte-ordaina emango dio AUSAri, hemen jasotako betebeharrak ez 
betetzeagatik ordaindu behar duen zenbateko ororengatik, nahiz eta ebazpen judizial 
bidez edo administrazio-ebazpen bidez ezartzen den. 
 
Kontratistak behar bezala legeztatutako erreaktiboak edo polielektrolitoak eskualdatu 
beharko ditu, betiere industria-jabetzako, merkataritza-jabetzako edo antzeko beste 
jabetza bateko eskubideei dagokienez; bestalde, kontratistaren kontura izango dira 
betebehar horren ondoriozko gastu, kalte-ordain eta eskubide guztiak. Kontratistak 
erantzungo die industria-jabetzaren, merkataritza-jabetzaren edo antzeko beste 
jabetza baten inguruan planteatzen diren erreklamazioei. Horrez gain, AUSAri kalte-
ordaina eman beharko dio erreklamazio horiek jartzeak eragin diezazkiokeen kalte eta 
galera guztiengatik. Azken batean, kontratistak bermatuko du erabat erabilgarri 
daudela erabilitako edo hornitutako erreaktiboak edo polielektrolitoak —edota industria-
jabetzaren, merkataritza-jabetzaren edo antzeko beste jabetza baten mende dagoen 
beste edozein elementu—, eta bere gain hartuko ditu horiek erabilgarri egotearen 
ondoriozko kostu guztiak. 

19. Enpresa kontratisten betebeharrak 
 
Enpresa kontratistaren betebeharrak izango dira: 
 
1. Erreaktibo- edo polielektrolito-eskaera bakoitza Prestazio Teknikoen Agirian 

aurreikusitako gehieneko epean entregatzea. 
 
2. Kontratua indarrean dagoen bitartean, giza kontsumorako ura tratatzeko 

substantziei aplikatu beharreko xedapenak betetzea (8. lotetik 13. lotera bitarteko 
loteetan bildutako produktuak); eta, oro har, hamahiru loteetako bakoitzaren mende 
dagoen produktuaren izaeraren arabera aplikatzekoa den edozein araudi betetzea. 

 
3. Laneko arriskuen prebentzioari, segurtasunari eta osasunari buruzko araudia 

betetzea eta produktuaren segurtasunari eta garraioari buruzko araudia betetzea. 
 
4. Aseguru-polizak sinatzea eta mantentzea, kasuan kasuko kontratuaren indarraldi 

osoan, Baldintza Ekonomiko-Administratiboen Agiriaren 5. eranskinean 
aurreikusitako baldintzetan. 

 
5. Administrazio Baldintza Partikularren Agirian edo Preskripzio Teknikoen Agirian 

ezarritako beste edozein betebehar. 
 
AUSAk hala nahi badu, 2. zenbakian ezarritako betebeharra edo 3. zenbakian 
ezarritakoa ez betetzea kontratua deuseztatzeko kausa izango da, Administrazio 
Baldintza Partikularren Agiriaren 22. baldintzan aurreikusitako baldintzetan. 
 
 
20. Zehapenak 
 
 
20.1. Berandutzeagatik 
 
Kontratista, berari egotz dakizkiokeen kausengatik, eskatu zaion erreaktiboa edo 
polielektrolitoa entregatzeko garaian, Preskripzio Teknikoen Agirian ezarritako gehieneko 
epean berandutu bada, AUSAk kontratua deuseztatzea erabaki ahal izango du, 
Administrazio Baldintza Partikularren Agiriaren 22. baldintzan adierazitako moduan, edo 
kontratua egikaritzen jarraitzea erabaki ahal izango du, eta, bigarren kasu horretan, 
AUSAren alde sortuko dira eguneko zehapenak. 
 
Kontratua egikaritzen jarraitzea aukeratuz gero ere, eta ez-betetzeak irauten duen 
bitartean, AUSAk edozein unetan erabaki ahal izango du kontratua deuseztatzea, 
aipatutako ondorioekin. 
 
Berandutzearen ondoriozko eguneko zehapenak, halaber, aurreko paragrafoetan 
adierazitako baldintza berberetan sortuko dira, baldin eta aplikatzekoa den gai 
arriskutsuak errepidez garraiatzeari buruzko araudia ez dela bete ohartarazten bada 
eta AUSAk entrega bati dagokion erreaktiboa itzultzea erabakitzen badu (kontratistak 
inolako kalte-ordain ekonomikorik jasotzeko eskubiderik gabe), baita deskargatu 
aurretik ere. Eskatutako garraio-baldintzen araberako hornidura egiten ez den bitartean 
sortuko dira zehapen horiek. 

20.2. Emaitzazko pisuan eskatutako kopuruarekiko aldeak egoteagatik   
 
Erreaktiboa edo polielektrolitoa entregatzeko unean AUSAk egindako pisu-kontroletik 
ondorioztatzen bada entregak egindako eskaeran eskatutakoa baino % 10 gehiago 
edo gutxiago pisatzen duela, AUSAren aldeko honako zehapen hau sortuko da: 
 
P = 1,1 x A/100 x Q x Pn 
 
Esanahi honekin: 
 
P: entregari dagokion zehapenaren zenbatekoa 
A: kontratistaren pisuaren (albaranari jarraituz) eta AUSAk egindako kontrolean 
lortutako pisuaren arteko aldearen ehunekoa 
Q: pisua, kilogramotan, emandako albaranaren arabera 
Pn: kilogramoko prezioa 
 
 
20.3. Egikaritze akastunagatik 
 
Kontratistak, berari egotz dakizkiokeen kausengatik, ez badu hornidura behar bezala 
egin —hornitutako erreaktiboak edo polielektrolitoak ez baitituzte betetzen Preskripzio 
Teknikoen Agirian edo aplikatu beharreko araudian eskatzen diren ezaugarriak—, 
AUSAk kontratua deuseztatzea erabaki ahal izango du, Administrazio Baldintza 
Partikularren Agiriaren 22. baldintzan adierazitako moduan, edo kontratua egikaritzen 
jarraitzea erabaki ahal izango du. Bigarren kasu horretan, AUSAren alde eguneko 300 
euroko zenbatekoa duten zehapenak sortuko dira egikaritze akastunaren ondorioz, eta 
zenbateko hori aplikatuko zaio itundutakoa beteko duen beste hornidura bat egiteko 
benetan behar izan den egun kopuruari —bitartean ez da produktua hartuko—. 
 
Kontratua egikaritzen jarraitzea aukeratuz gero ere, ez-betetzeak irauten duen bitartean, 
AUSAk edozein unetan erabaki ahal izango du kontratua deuseztatzea, aipatutako 
ondorioekin. 
 
 
20.4. Laguntza teknikoa ez betetzeagatik 
 
Aurreko paragrafoetan aurreikusitakoaz gain, eta lohiak deshidratatzeko edo loditzeko 
polielektrolitoaren hornidurari dagokionez, kontratistak, berari egotz dakizkiokeen 
kausengatik, ez badu AUSAk eskatutako bisitaren bat egiteko betebeharra betetzen 
(Preskripzio Teknikoen Agiriaren 4. zenbakian aurreikusitakoaren arabera), edo ez 
baditu bisita horiei dagozkien berrikuspenak egiten, edo ez baditu AUSAk 
produktuaren errendimendua egoki optimizatzeko eskatzen dizkion probak edo 
saiakuntzak egiten, AUSAk kontratua deuseztatzea erabaki ahal izango du, 
Administrazio Baldintza Partikularren Agiriaren 22. baldintzan adierazitako moduan, edo 
kontratua egikaritzen jarraitzea erabaki ahal izango du. Bigarren kasu horretan, 
AUSAren aldeko 300 €-ko zehapena sortuko da egin gabeko bisiten, berrikuspenen, 
proben edo saiakuntzen ondorioz. 
 
Kontratua egikaritzen jarraitzea aukeratuz gero ere, ez-betetzeak irauten duen 
bitartean, AUSAk edozein unetan erabaki ahal izango du kontratua deuseztatzea, 
aipatutako ondorioekin. 

Kontratistak, berari egotz dakizkiokeen kausengatik, ez badu betetzen Loiolako 
Hondakin Uren Araztegian laguntza teknikoa emateko ezarritako berrogeita zortzi 
orduko gehieneko epea (Preskripzio Teknikoen Agiriaren 4. atalean ezartzen de 
moduan), AUSAk kontratua deuseztatzea erabaki ahal izango du, Administrazio 
Baldintza Partikularren Agiriaren 22. baldintzan adierazitako moduan, edo kontratua 
egikaritzen jarraitzea erabaki ahal izango du. Bigarren kasu horretan, AUSAren aldeko 
300 €-ko zehapena sortuko da aipatutako epearekiko atzeratzen den ordu bakoitzeko. 
 
Kontratua egikaritzen jarraitzea aukeratuz gero ere, ez-betetzeak irauten duen 
bitartean, AUSAk edozein unetan erabaki ahal izango du kontratua deuseztatzea, 
aipatutako ondorioekin. 
 
 
20.5. Zehapenak ordaintzea 
 
Baldintza honetan adierazitako zehapen guztiak kontratistari ordaindu beharreko 
zenbatekoa kenduz ordainduko dira, eta erreklamatu ahal izango da ordaindu beharreko 
zenbatekoa gainditzen duen zenbatekoa. 
 
Sortutako kalteak eta galerak aurreikusitako zehapenak baino handiagoak badira, oso-
osorik eskatuko dira benetan sortutako kalteak eta galerak. 
 
 
21. Harrera eta berme-epea 
 
Kontratistak eskaera bakoitzean eskatzen diren erreaktibo- edo polielektrolito-unitateak 
entregatuko ditu, betiere formalizatutako kontratuaren eta egindako eskaeraren 
baldintza zehatzen arabera, eta entregatzen den unean egiaztatuko da harrera egin 
dela. Horretarako, AUSAk bidezko jotzen dituen probak, egiaztapenak, saiakuntzak eta 
analisiak egin ahal izango ditu, eta hornitutako erreaktiboaren edo polielektrolitoaren 
pisua aldez aurretik ere kontrolatu ahal izango du. 
 
Entregatzeko unean eta, hala badagokio, AUSAk dagozkion probak, egiaztapenak, 
saiakuntzak eta analisiak egin ondoren, erreaktiboak edo polielektrolitoak ez badaude 
hartzeko moduan, hala jasoaraziko da harrera-aktan; produktua itzuliko da eta 
kontratistari beste epe bat emango zaio AUSAk egindako eskaeraren baldintza 
zehatzen araberako eta sinatutako kontratuaren araberako beste hornidura bat egin 
dezan, . 
 
Hori guztia Administrazio Baldintza Partikularren Agiriaren 20. baldintzan aurreikusitakoa 
alde batera utzi gabe egingo da, eta AUSAk egikaritze akastunaren ondoriozko 
zehapenak ezarri ahal izango ditu, erreaktiboarekin edo polielektrolitoarekin ados ez 
badago —produktuaren harrera formala egin artean—. 
 
Ez da erreaktiboa edo polielektrolitoa jasoko, kontratuan eta egindako eskaeran 
ezarritakoaren araberako hornidura egin arte. Hornidurarako emandako epe berria 
amaitu, eta hornidurarik egin ez bada edo, egin ondoren, AUSAren adostasuna lortu ez 
bada, behin betiko baztertuko da hornidura, eta AUSAk ez du prezioa ordaindu 
beharrik izango, eta kontratua deuseztatzea erabaki ahal izango du, Administrazio 
Baldintza Partikularren Agiriaren 20. baldintza-agirian ezarritako baldintzetan. 
Kontratistak ez du inolako kalte-ordain ekonomikorik jasotzeko eskubiderik izango 
erreaktiboa edo polielektrolitoa ez hartzeagatik, ezta garraiatu eta itzultzeagatik ere. 

Erreaktiboa edo polielektrolitoa AUSAren adostasunarekin jasotzen bada, kontratistak 
hauteman diren bizioei edo akatsei erantzungo die, eta berme-epea kontratuaren 
iraupenari egokituko zaio, hau da, kontratua iraungi arte iraungo du, eta, nolanahi ere, 
hornitutako erreaktiboak edo polielektrolitoak guztiz kontsumitu arte luzatuko da. 
 
Dagokion kontratuak irauten duen aldi osoan, AUSAk bidezkoak iruditzen zaizkion 
laginak hartu ahal izango ditu eta bidezkoak iruditzen zaizkion probak, egiaztapenak, 
saiakuntzak edo analisiak egin ahal izango ditu, edo, hala badagokio, kontratistari 
jarduketa horiek egin ditzan eskatu ahal izango dio, produktuak eskatutako ezaugarriak 
eta aplikatu beharreko araudia betetzen dituela bermatzeko. 
 
Berme-epean, AUSAk uste badu egindako entregetako edozeinetan hornitutako 
produktua ez dela egokia lortu nahi den helbururako —kontratistari antzeman zaizkion 
eta egotz dakizkiokeen bizioen edo akatsen ondorioz—, berme-epea amaitu baino 
lehen atzera bota ahal izango du erreaktiboa edo polielektrolitoa, eta kontratistari itzuli 
egingo dio oraindik kontsumitu ez den entrega horri dagokion erreaktiboaren edo 
polielektrolitoaren zatia. Kasu horretan, kontratistak kontsumitu gabeko erreaktiboa edo 
polielektrolitoa kargatu beharko du, jatorrira garraiatu, eta, edonola ere, jatorrizko 
eskaeran eskatutako erreaktibo- edo polielektrolito-unitateak berriro hornitu beharko 
ditu. Kontratistaren kontura izango dira itzulitako hornidura kargatzearen, 
garraiatzearen eta deskargatzearen gastuak eta beste hornidura baten gastuak 
(hornitutako erreaktiboa edo polielektrolitoa kargatzea, garraiatzea, deskargatzea), eta 
kontratistak ez du kausa horrengatik kalte-ordain ekonomikorik jasotzeko eskubiderik 
izango. Beste hornidura bat egiten ez den bitartean, kontratua gaizki egikaritzearen 
ondoriozko zehapenak sortuko dira, Administrazio Baldintza Partikularren Agiriaren 20. 
baldintzan aurreikusitakoaren arabera. 
 
Berme-epea amaitutakoan, hau da, AUSAk inolako eragozpenik adierazi gabe 
dagokion kontratuaren indarraldia amaitu eta hornitutako erreaktiboak edo 
polielektrolitoak osorik kontsumitutakoan, kontratistak ez du jada erantzukizunik 
izango. 
 
 
22. Kontratuak deuseztatzea 
 
 
22.1. Deuseztatzearen kausak 
 
Kontratua deuseztatzeko kausa izango dira: kontratuko betebeharrak ez betetzea, 
Kode Zibilaren 1.124. artikuluan aurreikusitakoaren arabera, eta Administrazio Baldintza 
Partikularren Agirian aurreikusitako edozein kausa ez betetzea.  
 
Edozein prozeduratan kaudimengabezia deklaratuz gero, eta, lehiaketaren kasuan, 
likidazio fasea irekiz gero, kontratua beti deuseztatuko da. Lehiaketa-deklarazioaren 
kasuan, eta likidazio fasea irekitzen ez den bitartean, AUSAk kontratuarekin jarraituko 
du, baldin eta kontratistak, haren iritziz, kontratua egikaritzeko behar diren bermeak 
ematen baditu. 
 
Kontratua deuseztatzeko kasu horietako edozeinetan, eta Baldintza honetan 
aurreikusitako kausengatik edo legez bidezkoak diren beste edozein kausarengatik 
deuseztatzen denean, deuseztapena automatikoki gauzatuko da. Betekizun bakarra 
AUSAk kontratistari erabaki horren berri ematea izango da. 

Jakinarazpen hori jasotakoan, kontratistak AUSAren esku utzi beharko ditu, hark hala 
eskatuz gero, AUSAk kontratistari emandako dokumentuak. 
 
Era berean, kontratistak berehala entregatu eta AUSAren esku jarri beharko ditu, hark 
hala eskatzen badu, AUSAk egindako eskaerari dagozkion erreaktibo- edo 
polielektrolito-unitateak. 
 
AUSAk egikaritze-egoerari buruzko akta idatziko du, eta bertan zehaztu beharko dira 
entregatutzat eta jasotzat jotzen diren erreaktibo- edo polielektrolito-unitateak, baita ez 
entregatutzat edo jasotzat jotzen diren unitateak ere, ez jasotzearen arrazoiak 
adierazita. 
 
Bi aldeen arteko adostasunez deuseztatu ahal izango da kontratua, baina soilik 
kontratistari egotz dakiokeen beste deuseztatze-arrazoiren bat gertatzen ez denean 
eta, betiere, interes publikoko arrazoiak tarteko, kontratuari eustea beharrezkoa ez 
bada edo desegokia bada. 
 
 
22.2. Deuseztatzearen ondorioak 
 
Baldintza honetan aurreikusitako kausengatik, edo legez bidezkoak diren beste kausa 
batzuengatik, kontratua deuseztatzeak eragin ditzakeen erantzukizun ekonomikoak 
likidatuko dira kontratua benetan deuseztatu ondoren eta dagokion dokumentazioa 
eman ondoren edo dagozkion erreaktibo- edo polielektrolito-unitateak entregatu 
ondoren. Nolanahi ere, AUSAk hornidura egikaritzen jarraitu ahal izango du. 
 
Kontratua deuseztatzearen arrazoia kontratua kontratistaren erruz ez betetzea bada, 
kontratistak ordaindu beharko ditu eragindako kalteak eta galerak. Kalte-ordaina 
kontratistari ordaindu beharreko prezioaren gainean ordainduko da, eta dagokion 
erreklamazio gehigarriaren mende egongo da, prezio hori gainditzen duen 
zenbatekoan. 
 
Deuseztapena bi aldeen adostasunez gertatzen denean, aldeen eskubideak haiek 
baliozkotasunez ezarritakora egokituko dira. 
 



 

 

 
 
 
 
 
 
 
 
 
 
 
 
 
 
 
 

ERANSKINAK 
 



 

 

1. eranskina 
 

PARTE HARTZEKO ESKAERA 
 
 
…………………………… jaunak/andreak,  helbidea ……………………………………-(e)n 
duenak eta NAN …………………………… duenak, bere izenean / 
……………………………-(r)en ordezkaritzan —helbidea ……………………………-(e)n 
duena eta IFZ …………………………… duena—, jarduteko ahalmen osoz, eta 
Petritegiko Edateko Uren Araztegirako eta Loiolako Hondakin Uren Araztegirako 
erreaktibo kimikoak eta polielektrolitoak hornitzeko esparru-akordioa zuzentzen duten 
Administrazio Baldintza Partikularren Agiria eta Preskripzio Teknikoen Agiria ezagututa, 
honako hau 
 
 

ADIERAZTEN DU: 
 
Lote hau edo hauek hornitzeko esparru-akordioan onar dezaten eskatzen duela: 
 

Lotea Erreaktiboa Helmuga 

  1  Sodio hidroxidoa  Loiolako HUA 

  2  Sodio hipokloritoa Loiolako HUA 

  3  Azido sulfurikoa Loiolako HUA 

  4  Kloruro ferrikoa Loiolako HUA 

  5  Zolda kentzekoa Loiolako HUA 

  6  Lohi digerituak deshidratatzeko polielektrolitoa Loiolako HUA 

  7  Lohi biologikoak loditzeko polielektrolitoa Loiolako HUA 

  8  Aluminio-polihidroxiklorosulfatoa Petritegiko EUA 

  9  Sodio hidroxidoa  Petritegiko EUA 

10  Azido hexafluorosilizikoa Petritegiko EUA 

11  Kloroa Petritegiko EUA 

12  Kaltzio hidroxidoa  Petritegiko EUA 

13  Almidoia Petritegiko EUA 

 
 
 
 
……………………………, 2020ko ………………………aren …(a) 
 
 
Sin.: …………………………… 



 

 

2. eranskina 
 

ERANTZUKIZUNPEKO ADIERAZPENA 
 
 
…………………………… jaunak/andreak,  helbidea …………..……………………-(e)n 
duenak eta NAN …………………………… duenak, bere izenean / 
……………………………-(r)en ordezkaritzan —helbidea ……………………………-(e)n 
duena eta IFZ …………………………… duena—, jarduteko ahalmen osoz, eta 
Petritegiko Edateko Uren Araztegirako eta Loiolako Hondakin Uren Araztegirako 
erreaktibo kimikoak eta polielektrolitoak hornitzeko esparru-akordioa zuzentzen duten 
Administrazio Baldintza Partikularren Agiria eta Preskripzio Teknikoen Agiria ezagututa, 
honako hau 
 
 

ADIERAZTEN DU: 
 
Lehenik.- Eskaintza hau aurkezten den egunean, ez dagoela Sektore Publikoko 
Kontratuen 9/2017 Legearen 71. artikuluan ezarritako kontratatzeko debekuen 
eraginpean  —9/2017 Legea, azaroaren 8koa, Sektore Publikoko Kontratuena, 
Europako Parlamentuaren eta Kontseiluaren 2014ko otsailaren 26ko 2014/23/EB eta 
2014/24/EB zuzentarauen transposizioa egiten duena Espainiako ordenamendu 
juridikora—. 
 
Bigarren.- Berariaz onartzen duela, esleipendun izanez gero, erakunde kontratugileak 
gardentasun instituzionala ematea lizitazio-, esleipen- eta egikaritze-prozesuen 
ondoriozko datu guztiei, prozesua amaitu arte. 
 
 
 
 
……………………………, 2020ko ………………………aren …(a) 
 
 
 
 
Sin.: …………………………… 



 

 

3. eranskina 
 

ADIERAZPENEN NOTARIO-AKTAREN EREDUA, LIZITATZAILEAK BESTE 
ERAKUNDE BATZUEN KAUDIMENEAN OINARRITU NAHI BADU, ESPARRU-

AKORDIOAN ONARTZEKO ESKATUTAKO KAUDIMENA EGIAZTATZEKO. 
 
 
 …………………………… jaunak/andreak,  helbidea …………………..………………-(e)n 
duenak eta NAN …………………………… duenak, ……………………………-(r)en 
legezko ordezkari gisa  —helbidea ……………………………-(e)n duena eta IFZ 
…………………………… duena—, adierazten du esparru-akordioaren lizitazioaren 
baldintzak irismen osoan ezagutzen dituela (………………………. lotea edo loteak 
hornitzeko). Lizitazio horretan ………………….. lizitatzaileak [enpresa lizitatzailearen 
izena] lehiatzen du, eta adierazten du eskatzen zaion kaudimena duela —eransten den 
dokumentuan egiaztatzen den bezala—, eta aditzera ematen du, esleipendun suertatuz 
gero, borondate ezeztaezina duela aipatutako lizitatzailearen esku jartzeko kontratua 
egikaritzeko beharrezko baliabide guztiak, Kode Zibilaren 1257.2 artikuluan xedatutakoa 
berariaz onartuz; Aguas del Añarbe-Añarbeko Urak, S.A.k berariaz baimendu beharko 
du hura ordeztea edo aldatzea. 
 
Idazki hau Aguas del Añarbe-Añarbeko Urak, S.A.ri aurkezteak konpromiso hori 
onartzearen ondorioak izango ditu, baldin eta lizitatzailea esleipendun suertatzen bada. 
 
 
 
 
……………………………, 2020ko ………………………aren …(a) 
 
 
 
Sin.: …………………………… 



 

 

4. eranskina 
 

POLIELEKTROLITO-PROBAK (6. ETA 7. LOTEAK) 



 

 

POLIELEKTROLITOA 
LOHI DIGERITUAK DESHIDRATATZEKO 

 
 
1. Proben xedea 
 
Loiolako Hondakin Uren Araztegiko arduradunak adieraziko die lizitatzaileei industria-
probak egiteko data zehatza. 
 
Polielektrolitoaren industria-saiakuntza bi jardunalditan egingo da: lehenengoa 
produktua makinara doitzeko eta bigarrena industria-saiakuntza gehienez 12 orduz 
egiteko. 
 
Lizitatzailearen kontura izango dira probak egiteko beharrezko polielektrolitoa eta 
lizitatzailearen langileen joan-etorriak. 
 
Lizitatzaileek Loiolako Hondakin Uren Araztegiko instalazioak bisitatu ahal izango 
dituzte eta lohien laginak hartu ahal izango dituzte.  
 
 
2. Deshidratatu beharreko lohiaren ezaugarriak 
 
Karga handiko lokatz biologikoa, modu anaerobikoan digeritua, materia lehorrean 
% 2,5etik % 4ra bitarteko kontzentrazioa duena, eta lurrunkorren edukia % 55etik 
% 70era bitartekoa duena. 
 
- Materia lehorra (%): % 2,5 - 4 
 
- Materia lurrunkorra (%): % 55 - 70 
 
- Gantz-azido lurrunkorra: 200 
 
- Alkalinotasun totala: 3.700 
 
- Gantz-azido lurrunkorra / Alkalinotasuna: 0,05 
 
Lohiaren ezaugarriak prozesuaren aldagarritasunaren ondorioz alda daitezke. 
 
 
3. Deshidratazio-tresneriaren ezaugarriak 
 
Deshidratazio-tresneriak ezaugarri hauek ditu: 
 
- Zentrifugagailua: “Alfa Laval”, Mod. ALDEC 506. Q = 25 m³/h 
 
- Polielektrolito-ponpa: “Compair”/ “Netzsch”, Mod. NM 021SY01L06B Q = 1000 - 

2000l/h 
 
- Lohi-ponpa: “Compair”/ “Netzsch”, Mod. NM 063SY01L06B Q = 15 ÷ 35 m³/h 
 
- Polielektrolito-prestagailua, 7 m³-ko bolumenarekin 
 



 

 

4. Proben jardun-baldintzak eta lortu beharreko errendimendua 
 
Probak, nahitaez, atal honetan adierazitako zentrifugagailuaren jardun-parametroen 
tarteen barruan egingo dira, hau da, ohiko funtzionamenduko balioen barruan. 
 
Jardun-baldintza hauek izango dira: 
 
- Deshidratatu beharreko lohiaren emaria: >16 m3/h 
 
- Abiadura diferentzial zentrifugoa: 5 - 9 rpm 
 
- Dosifikatu beharreko polielektrolitoaren prestaketa-kontzentrazioa: < 4 g/l 
 
Hauek izango dira lortu beharreko errendimendu minimoak: 
 
- Jarioan lortu beharreko kontzentrazioa: < 1 g/l 
 
- Lohi deshidratatuaren materia lehorreko kontzentrazioa, deshidratatu beharreko 

lohiaren materia lurrunkorraren arabera:   
 

MSFDT = 400 - MVFD 
   3 

 
Non: 

 
MSFDT: lohi deshidratatuaren kontzentrazio minimoa (kg/m3) 

 
MVFD: deshidratatu beharreko lohiaren materia lurrunkorraren kontzentrazioa, 
industria-saiakuntzako egunean hartutako hiru laginen batez besteko balioa 
oinarri hartuta (kg/t MS) 

 
Polielektrolitoak adierazitako errendimenduak lortzen ez baditu, baztertu egingo da. 
 
 
5. Jardun-prozedura 
 
Saiakuntzarako aurkezten den produktu beretik, lizitatzaileak gutxienez 25 kg-ko lagin 
bat emango dio Loiolako Hondakin Uren Araztegiko arduradunari probak hasi aurretik. 
Lagina behar bezala identifikatuta, paketatuta eta zigilatuta egongo da, egoki 
kontserba dadin. 
 
Lizitatzaileak ezarri ahal izango ditu zentrifugagailuaren funtzionamendu-parametroak, 
baina parametro horiek aurreko atalean finkatutako tarteen barruan egon beharko dute. 
 
Saiakuntza egungo prestaketa-upelean egingo da. Industria-saiakuntzaren egunean, 
lohi deshidratatuaren, jarioaren eta zentrifugagailuan sartzen den lohiaren hiru lagin 
adierazgarri hartuko dira, 30 minutuko tartea utziz laginketa batetik bestera. 
 
Saiakuntzak Loiolako Hondakin Uren Araztegiko arduradunen eta lizitatzailearen 
aurrean egingo dira. 
 
Laginak azken doikuntza egin eta 30 minutu geroago hartu ahal izango dira, inoiz ez 
lehenago.   



 

 

 
Laginak, behar bezala identifikatuta, Loiolako Hondakin Uren Araztegiko laborategira 
eramango dira, eta laborategiko langileek egingo dituzte bidezko analisiak. 
 
Saiakuntzaren balio adierazgarritzat hartuko dira hiru lagin homogeneoren seriean 
batez beste lortutakoak. 
 
 
6. Ondorioak 
 
Saiakuntzaren mende dagoen produktu bakoitzeko datu hauek jasoko dira: 
 
- Saiakuntzaren data 
 
- Lizitatzailea 
 
- Saiakuntzaren mende dagoen produktua 
 
- Lagin bakoitzaren ordua 
 
- QFE: zentrifugagailua elikatzeko lohien emaria (m3/h) 
 
- MSFE: sarrerako lohien kontzentrazioa (kg/m3) 
 
- QPE: zentrifugagailua elikatzeko polielektrolitoen emaria (m3/h) 
 
- MSPE: polielektrolitoaren kontzentrazioa (kg/m3) 
 
- MSES: lagin bakoitzeko jarioaren kontzentrazioa (kg/m3) 
 
- MSFD: lohi deshidratatuaren kontzentrazioa (kg/m3) 
 
- MVFD: deshidratatu beharreko lohiaren materia lurrunkorraren kontzentrazioa 

(Kg/m3) 
 
- CPE: polielektrolito-kontsumoa, masa-balantzearen bidez lortua, kontuan izanik 

jarioaren bidez burura itzulitako zatia (polielektrolito Kg/t MS). Jarioaren emaria 
lohia elikatzeko emaria da. Hau da formula: 

 
CPE =  QPE x MSPE                    x 1.000 

  QFE x (MSFE - 3 x MSES) 
 
- Zentrifugagailuaren lan-parea (KNm) 
 
- Zentrifugagailuaren abiadura diferentziala probaren unean (rpm) 
 
 
7. Polielektrolitoaren kostua, materia lehorreko tonen arabera 
 
Polielektrolitoaren kostua honela kalkulatuko da: 
 
PPE = CPE x IPE 
 



 

 

Non: 
 
PPE: polielektrolitoaren kostua, materia lehorreko tonen arabera (€/t Ms) 
CPE: polielektrolito-kontsumoa, materia lehorreko tonen arabera (kg/t Ms) 
IPE: eskainitako polielektrolitoaren zenbatekoa (€/Kg) 
 
 



 

 

POLIELEKTROLITOA 
LOHI BIOLOGIKOAK LODITZEKO 

 
 
1. Proben xedea 
 
Loiolako Hondakin Uren Araztegiko arduradunak adieraziko die lizitatzaileei industria-
probak egiteko data zehatza. 
 
Polielektrolitoaren industria-saiakuntza jardunaldi bakarrean egingo da, lizitatzailearen 
irizpidearen arabera doituko da produktuaren dosifikazioa eta industria-saiakuntza 24 
orduz egingo da. 
 
Lizitatzailearen kontura izango dira probak egiteko beharrezko polielektrolitoa eta 
lizitatzailearen langileen joan-etorriak. 
 
Lizitatzaileek Loiolako Hondakin Uren Araztegiko instalazioak bisitatu ahal izango 
dituzte eta lohien laginak hartu ahal izango dituzte.  
 
 
2. Loditu beharreko lohiaren ezaugarriak 
 
Loditu beharreko lohiak ezaugarri hauek izango ditu: 
 
- Solidoak esekiduran (mg/l): 2.500 - 5.500 
 
- Solido lurrunkorrak esekiduran (mg/l): 2.500 - 4.000 
 
Lohiaren ezaugarriak prozesuaren aldagarritasunaren ondorioz alda daitezke. 
 
 
3. Tresneriaren ezaugarriak 
 
Tresneriak honako ezaugarri hauek izango ditu: 
 
- Polielektrolito-ponpa: “Compair”/ “Netzsch”, Mod. NM 021SY01L06B Q = 500÷1000 

l/h 
 
- Polielektrolito-prestagailua: Dosapro. Mod. APS2000 V = 2 m³ 
 
 
4. Proben jardun-baldintzak 
 
Jardun-baldintza hauek izango dira: 
 
- Funtzionamenduan dauden loditzeko tangen kopurua:  2 
 
- Soberako lohien emaria guztira: 320 m3/h 
 
- Polielektrolito-emaria: 0,5 - 1 m3/h 
 



 

 

- Flotagailu bakoitzerako lohi- eta polielektrolito-emariaren banaketa: gutxi 
gorabehera % 50 

 
- Dosifikatu beharreko polielektrolitoaren prestaketa-kontzentrazioa: gutxi 

gorabehera 4 g/l 
 
- Lortu beharreko materia lehorra: > % 4 materia lehor (gutxi gorabehera) 
 
Polielektrolitoak adierazitako errendimenduak lortzen ez baditu, baztertu egingo da. 
 
 
5. Jardun-prozedura 
 
Saiakuntzarako aurkezten den produktu beretik, lizitatzaileak gutxienez 25 kg-ko lagin 
bat emango dio Loiolako Hondakin Uren Araztegiko arduradunari probak hasi aurretik. 
Lagina behar bezala identifikatuta, paketatuta eta zigilatuta egongo da, egoki 
kontserba dadin. 
 
Saiakuntzak Loiolako Hondakin Uren Araztegiko arduradunen eta lizitatzailearen 
aurrean egingo dira. 
 
Industria-saiakuntza 24 orduz egingo da. Produktuaren dosifikazioa doitu egingo da 
lizitatzailearen irizpidearen arabera, eta 24 ordu igaro ondoren, loditzeko tanga 
bakoitzean irteerako lohiaren eta gainjalkinaren hiru lagin hartuko dira 30 minutuko 
tarteetan. 
 
Laginak, behar bezala identifikatuta, Loiolako Hondakin Uren Araztegiko laborategira 
eramango dira, eta laborategiko langileek egingo dituzte bidezko analisiak. 
 
Saiakuntzaren balio adierazgarritzat hartuko dira loditzeko bi tangetan hartutako hiru 
lagineko seriean batez beste lortutakoak. 
 
 
6. Ondorioak 
 
Saiakuntzaren mende dagoen produktu bakoitzeko datu hauek jasoko dira: 
 
- Saiakuntzaren data 
 
- Lizitatzailea 
 
- Saiakuntzaren mende dagoen produktua 
 
- Lagin bakoitzaren ordua 
 
- QFEX: laginaren unean flotagailuak elikatzeko soberako lohien emaria (m3/h) 
 
- MSFEX: soberako lohiaren kontzentrazioa (kg/m3) 
 
- QPF: flotagailuak elikatzeko polielektrolito-emaria (m3/h) 
 
- MSPF: flotagailuak elikatzeko polielektrolito-kontzentrazioa (kg/m3) 
 



 

 

- MSSB: lagin bakoitzeko gainjalkinaren kontzentrazioa (kg/m3) 
 
- MSPF: flotatutako lohiaren kontzentrazioa (kg/m3) 
 
- CPF: polielektrolito-kontsumoa, masa-balantzearen bidez lortua, kontuan izanik 

gainjalkinaren bidez burura itzulitako zatia (polielektrolito Kg/t MS). Gainjalkinaren 
emaria lohia elikatzeko emaria da. Hau da formula: 

 
CPF = QPF x MSPF                            x 1.000 

  QFEX x (MSFEX - 3 x MSSB) 
 
 
7. Polielektrolitoaren kostu totala 
 
Polielektrolitoaren kostua honela kalkulatuko da: 
 
PPF = CPF x IPF 
 
Non: 
 
PPF: polielektrolitoaren kostua, materia lehorreko tonen arabera (€/t Ms) 
CPF: polielektrolito-kontsumoa, materia lehorreko tonen arabera (kg/t Ms) 
IPF: eskainitako polielektrolitoaren zenbatekoa (€/Kg) 
 

 
 



 

 

5. eranskina 
 

ASEGURUAK 
 
 
- Xedea: kontratatutako horniduraren ondorioz kontratistaren zuzeneko langileek edo 

azpikontratatutako enpresako langileek hirugarren batzuei eragindako edonolako 
kalteen eta ustekabekoen estaldura. 

 
Horretarako, kontratistak Aguas del Añarbe-Añarbeko Urak, S.A. (AUSA) 
enpresaren aurrean egiaztatu beharko du arriskuak estalita daudela enpresako 
erantzukizun zibileko aseguru-poliza bidez —barnean hartuta produktuaren ("lotura 
eta nahasketa" bermatuz), zerbitzuen, garraioaren eta manipulazioaren 
erantzukizun zibila—. 

 
Era berean, kontratistaren erantzukizun esklusiboa izango da indarrean dagoen 
araudiaren arabera nahitaezkoak diren gainerako aseguruak kontratatzea eta 
mantentzea. 

 
- Hartzailea: kontratuaren esleipenduna. 
 
- Aseguratua: kontratatutako horniduran esku hartzen duen (edo duten) kontratista 

(edo kontratistak). 
 
- Hirugarren batzuk: polizaren ondorioetarako, kalte-ordaina jaso dezaketen 

hirugarren batzuk dira Añarbe ibaiaren urtegiko uren udal-mankomunitatea (AUMA) 
eta AUSA. 

 
Enpresa esleipendunak, kontratatzen duen poliza berrian edo kontratatuta duen 
erantzukizun zibileko polizaren gehigarrian, "aseguratu gehigarri" gisa barnean 
hartu beharko ditu AUMA eta AUSA —kalte-ordaina jaso dezaketen hirugarren 
batzuen izaera galdu gabe—. 

 
- Bermeak: ustiapena, patronala eta produktuak, eta, bereziki, kalte pertsonalak edo 

materialak eta ondoriozko galerak; eta ustekabeko kutsadura —berariaz barne 
hartuko dira aldatutako ingurumena konpontzeko eta lehengoratzeko kostuak—. 

 
- Aseguratutako kapital minimoa: 600.000 €. 
 
 


